
Narodsuej ââʹnnem da 
suõjjõõttmõš
Tät brosyyr vieʹǩǩat tuu fiʹttjed narodsuejai ââʹnnem da suõjjõõttmõõžž.

Lääʹddjânnam årra ij ohjjõõv tän poodd sääldatlaž 
vaarr. Narodsuej ij taarbâž väʹldded ååʹn ââʹnnma. 
Kuuitâǥ lij pueʹrr tobddâd vuâđđaaʹššid narodsuejain da 
suõjjõõttmõõžžâst. Normaalvuõʹjjin narodsuejaid ââʹnet 
aassji ruâkk- da staarjõõttâmsââʹjjen.

Måkam narodsuej lie?
Narodsuejaid leät plaanääm vääin ääiʹj ââʹnnem vääras. 
Tõk lie tääʹrǩes vueʹssen narood suejjummšest. Suej lie 

määŋg šoora. Pukin tõin käunnʼje raʹvves raajâs, jiijjâz 
äimmvaajtemaparaatt, jieʹttvõõidâmǩeäinn da neävv.

Narodsuej lie privatt ǩidlmin, mâʹte pâjjlõspõõrtin 
da räiddpõõrtin, kaaupin, konttrin da industriarajlmin di 
õõlmâs ǩidlmin, mâʹte škooulin da puõccipõõrtin.

Lââʹssen lie aalmila narodsuej, kook ouʹdde suej 
ouddmiârkkân gåårdest jooʹtti oummuid. Tõk tiuddee 
takainalla jõnn gåårdi narodsuejai taarb.

Nääiʹt narodsuej vääʹldet ââʹnnma 
Raajâlm vuäʹmsteei âlgg plaaneed ouddǩiõʹtte, mäʹhtt 
narodsuej vääʹldet ââʹnnma. Tõt lij vueʹssen ǩiiddâlm 
peälštemplaanummšest.

Kuäʹss ââʹnnmavälddmõš šâdd da ǩii tõn 
tuejjad?
Narodsuej vääʹldet ââʹnnma 72 čiâss seʹst veʹrǧǧneeʹǩǩ 
meärrõõzzâst. Narodsuej valmštâʹlle ââʹnnma ǩiiddâlm 
aassi. Tän mâŋŋa suej kueʹđet vaalmâšvuõttvuâkka, 
kuäʹss tok vuäitt seʹrdded taarb mieʹldd jåʹttlânji.

Narodsuej ââʹnnem lij hiâlpp, ko tõn leät ouddǩiõʹtte 
plaanääm. Vueiʹttveʹted õõutâst suåppâd, ǩeäid aassjin 
škooultet narodsuej ââʹnnma. 

Vuäitak lââʹzzted jiijjad silttummuž tobdstõõđeeʹl 
ǩiiddâlm vuäʹppõõzzid.

Ââʹnnmavälddmõõžž määʹtt:

•	 Kuârad sââʹj täʹvvrin da puʹrǧǧed pâiʹlmeärrsaž rajjsid. 
Čiist sââʹj.

•	 Mieʹrǩǩed sizzpueʹttemǩeäin ålggan narodsuej räjja.
•	 Valmštõõl narodsuej neävvaid ââʹnnemvalmmšen:

-	 piij käʹttemkättaz leʹbe ainsmââʹtt käʹttemlõõnj 
toiʹmmjummuž

-	 tieuʹd väärrčääʹccliiʹttid da raaj nuuʹžniǩsõõʹjid
•	 Ainsmââʹtt uusi da luuŋki toiʹmmjummuž. Ainsmââʹtt 

suej saakkeemõhttvuõđid.
•	 Ainsmââʹtt jieʹttvõõidâmǩeäin toiʹmmjummuž.
•	 Kääʹtt suej normaalvuõʹjji äimmvaajtõõzz.
•	 Ainsmââʹtt äimmvaajtemaparaatti da jeeʹres aparaatti 

toiʹmmjummuž.

Lââʹssteâđ: 
suomi.fi/varautuminen
pelastustoimi.fi/väestönsuojelu

Tät brosyyr vuâđđââvv siiʹsǩministeria vuäppsa narodsuejai ââʹnnmavälddmõõžžâst da 
ââʹnnmest. Jääʹǩǩet pâi veʹrǧǧniiʹǩǩi vuäʹppõõzzid.

http://suomi.fi/varautuminen
http://pelastustoimi.fi/väestönsuojelu

Nääiʹt suõjjõõđak narodsuõjju
Narodsuejaid ââʹnet tåʹlǩ vääin ääiʹj. 
Suõjjõõttâmtaarb iʹlmmtet narodvaarteeʹjivuiʹm 
da veʹrǧǧneeʹǩǩ vaarrteâđtõõzzin ouddmiârkkân 
112-mobiilsuåvldõõzzâst. Jåʹttlõs suõjjõõttmõš lij vääžnai, 
ko vaartõõzz da vaar kõõskâst vuäitt leeʹd samai vuäʹnkõs 
äiʹǧǧ.

Koozz suõjjõõđam?
•	 Ko vaartõs puätt, seeʹrd ääjtõõlǩani 

ââʹldmõs narodsuõjju. Narodsuõjju vuäitt 
suõjjõõttâd ǩii täättas suõjjõõttmõõžž 
taarbšeei, jõs suejast lij sââʹjj.

•	 Narodsuej tobdldõk lij ââʹliǩ tääʹsstaakkâž 
koolmõk oranss vuâđ âʹlnn.

•	 Jõs ââlda ij leäkku narodsuejj, suõjjõõđ 
siiʹsǩsõõʹjid nuʹtt ââlda raʹvves rajjsid 
ko vueiʹtlvaž, ouddmiârkkân rajjâz 
kõskkvueʹzzid. Vieʹlt ålggan jååttmõõžž. 

Mõõk mieʹldd suõjju?
Vääʹld mieʹldd identiteʹtt-tuõđštõõzz, 
vieʹltʼteʹmes talkksid, teʹlfoon, siõm meäʹr 
ǩiõttsaž tieʹǧǧ di juǥstõõǥǥ.

Vääʹld narodsuõjju mieʹldd:
•	 porrmõõžž da juǥstõõǥǥ, koid vuäitt 

naaudšed liõggummužtää
•	 hygieniatarbbšid
•	 käll-läämpa da pättrid di väärr-räuʹnnjnoorri 

mäʹtǩǩteʹlfoon laaddma
•	 ääjtõõzz (ǩiiʹrjid, speâllaid, siõrid)
•	 taarb mieʹldd neävvaid instummša 

(ouddmiârkkân vueʹđđemsiâkk da -vuâla)

Mäʹhtt suejast tååimat?

Suej aparaattid âʹnne suejast leʹddi oummu õõutâst. 
Šuurab suejain lie jeäʹrben škooultum õõʹnni. Suejast 
vuäitt leeʹd naaggâs da paakkâs, leâša toʹben lij staani 
ååreed. Suejast åårat takainalla vuäʹnkõs ääiʹj.

Jääʹǩǩet vuäʹppõõzzid da ââʹn huõl õõutâst 
jeärrsivuiʹm čoorǥâsvuõđâst. Jeäʹl tääbbkõõžž leʹbe ââʹn 
aparaattid, kook lââʹzzte puâllʼjemriisk.

Õõutâst tuejjummuš, rääuhlõs tåimmʼmõš da jeärrsi 
lokku välddmõš tuejjee suejast åårummšest njueʹbǯǯel.

